
SØKNAD FRÅ BEKKJARVIK GJESTGIVERI OM UTVIDA SKJENKELØYVE

DELEGASJON AV AVGJERDSMYNDE

Saksnr :
Utval:
Møtedato.

0040/06
Kommunestyret
07.03.2006

Rådmannen si tilråding:

Kommunestyret delegerar til formannskapet å ta avgjerd i sak om tildeling av utvida skjenkeløyve på grunnlag av søknad frå Bekkjarvik Gjestgiveri.  
Saksdok :

  
Bakgrunn:

Bekkjarvik Gjestgiveri ved Øystein Johannessen har søkt om å få skjenkeløyve for å utvida verksemda til nye lokaler. Søknaden kom inn til kommunen 23.02.06, men sakshandsamingsprosedyrene etter alkohollova gjer at det ikkje har vore praktisk mogleg å få saka fram til kommunestyremøtet 07.03.06. Av omsyn til søkjaren er det ønskjeleg at saka kan ferdighandsamast til sesongstart for verksemda, og neste kommunestyremøte i juni er for seint i forhold til det. Rådmannen vil derfor tilrå at kommunestyret delegerar til formannskapet å ta avgjerd i denne saka.  
Vurdering:

  
SAKSFRAMLEGG.

Sakshandsamar: 
Helge Andre Njåstad
Arkiv: Q10  

Arkivsaksnr.:
05/01594



TRAFIKKSIKRINGSTILTAK HUNDVÅKØY – NY VEG 

Saksnr :
Utval:
Møtedato.

0041/06
Kommunestyret
07.03.2006

Ordføraren si tilråding:

Austevoll kommunestyre godkjenner at det vert sett i gong trafikksikringstiltak på Hundvåkøy med ein lokal del i prosjektet på inntil 1. mill kroner.

Kommunestyre ber arbeidsgruppa arbeida vidare med finansiering basert på 50% tilskott frå andre og 50% kommualt tilskott. Ordførar / Rådmann får fullmakt til å føreta budsjettendringar på kapitalbudsjettet.

Austevoll kommunestyre søkjer fylkestinget via vegkontoret om at tilskottet vert sett på som ei forskottering frå Austevoll kommune si side.  
Saksdok :

  
Bakgrunn:

Kommunestyret sette tidlegare ned ei arbeidsgruppe som fekk i oppdrag å arbeide for at vegstandarden på Hundvåkøy skulle betrast. Gruppa bestod av ordførar, Edvard Melingen, Knut Klepsvik og Aksel Økland. Gruppa har hatt fleire arbeidsmøte og møte med vegsjefen i Bergen distrikt vedk. tilhøva på vegen på Hundvåkøy.  
Vurdering:

Som Kommunestyret kjenner til er det store overskottsmassar med stein i samband med bygging av Austevollsbrua. Det har vore kommunen sitt mål at desse massane skulle nyttast til vegføremål og med fyrste prioritert for å fremme trafikksikringstiltak på Hundvåkøy.

Arbeidet med bruvegen på Hundvåkøy tok til denne månaden. Det har lenge vore arbeidd med ei løysing for å nytte delar av massane ved å lage ny veg og rundkjøring over Melingsmyra for i framtida å nytte dagens kommunalveg som hovudveg og ikkje fylkesvegen som går forbi skulen. Eit slikt grep vil gje kortare veg og vera langt meir trafikksikker med tanke på den auka trafikken me ventar at Austevollsbrua vil skape for Hundvåkøy.

Prosjektleiar for Austevollsbrua Tor Arne Torsen har etter innspel frå Austevoll kommune v/ arbeidsgruppa lagt plan og henta inn anbod for denne vegen. Skal vegen finansierast lyt Austevoll kommune sjølv bidra med 1 mill for å få prosjektet fullfinansiert.

Det er mogleg at fylkestinget kan godkjenne at denne millionen vert sett på som ei forskottering. Austevoll kommune må i alle høve søkja fylkestinget om dette, men på grunn av tidspress for å få gjort dette no er me avhengig av eit positivt vedtak no så får søknad om forskottering koma seinare.

Austevoll kommune har forskottert riksvegprosjekt på Huftarøy som kommunen i år får refundert frå vegvesenet. Ordføraren ser for seg at den summen kombinert med unytta delar av dei 400.000,- som kommunestyret alt har prioritert til vegføremål på Hundvåkøy kan vera kommunen sin andel i dette spleiselaget.

Arbeidsgruppa som er sett ned må då finne ytterlegare 0,5 millionar frå andre for at prosjektet skal verta full finansiert.

I tillegg til dette konkrete prosjektet som vil løysa delar av vegutfordringane på Hundvåkøy arbeidar arbeidsgruppa saman med administrasjonen for ytterlegare å forbetra vegen på Hundvåkøy. Kommunen har fått tilskott på 100.000,- frå Statens vegvesen til planarbeid for vidare vegutbetring. Dette vil det bli arbeidd vidare med.

